
Tallimanngornermi 13.  juli  2012 Aningaasaqarnermut Akileraartarnermullu  Ataatsi-
miititaliap  aalajangernera  pillugu  Naalakkersuisunut  ilisimatitsissut  –  Suliaq  nr. 
01.31.06/12-0058  9  

Maniitsup Efterskolianut, Qaqortumi ilinniartunut inissiamik pisinermut aamma Aasi-
anni GU-p allilerneqarnissaanut aningaasaliissutit ilaneqarnissaannik qinnuteqaat. 

Naalakkersuisut inassutigaat, 
- kontomi  pingaarnermi  84.40.12  Ilinniartitaanermut  sanaartukkat,  suliassamut  nr. 

070.52.068 Maniitsup Efterskolia, atuarfimmik aamma ilinniartut inaannik allanngortiteri-
neq,  aningaasaliissutit  9,7  mio.  koruuninik  amerlineqassasut,  aamma  suliassamut  nr. 
100.52.061 Aasianni GU-p allilerneqarnera, aningaasaliissutit 30,2 mio. koruuninik amerli-
neqassasut, aamma

- kontomi  pingaarnermi  84.40.15  Ilinniartut  inaannik  sanaartorneq,  suliassamut  nr. 
150.52.071 Uummannami  atuartut  inaat,  aningaasaliissutit  5,0  mio.  koruuninik  ikilisin-
neqassasut, suliassamut nr. 020.52.076 Ilinniartut inissaannik pisineq, Qaqortoq, aningaa-
saliissutit 2012-imi 0,15 mio. koruuninik amerlineqassasut, aamma

- kontomi pingaarnermi 80.00.00 Sanaartornermut atugassat agguaanneqanngitsut, aningaa-
sat 2012-imi Aasianni GU-p allilerneqarnissaanut immikkoortinneqartut 25,0 mio. koruu-
ninik  ikilisinneqassasut,  aamma  Nuummi  ilinniartut  inaannut  aningaasat  immikkoortin-
neqartut  2,0  mio.  koruuninik  ikili-sinneqassasut,  aamma  Sisimiuni  ilinniartut  inaannut 
aningaasat immikkoortinneqartut 3,7 mio. koruuninik ikilisinneqassasut, aamma

- kontomi pingaarnermi 40.90.03 Namminersorlutik Oqartussat illuutaannik aserfallatsaaliu-
ineq, aningaasaliissutit 2012-imi 4,35 mio. koruuninik ikilisinneqassasut, aamma

- kontomi  pingaarnermi  84.40.12  Ilinniartitaanermut  sanaartukkat,  suliassamut  nr. 
100.52.059 Aasianni GU-p allilerneqarnera, aningaasaliissutit 2013-i,o 35,6 mio. koruuni-
nik amerlineqassasut, aamma

- kontomi  pingaarnermi  84.40.15  Ilinniartut  inaannik  sanaartorneq,  suliassamut  nr. 
996.52.059 Ilinniartut  inaannik  pilersaarusiorneq sanaartornerlu,  2013,  aningaasaliissutit 
2013-imi 10,6 mio. koruuninik ikilisinneqassasut, aamma

- kontomi pingaarnermi 80.00.00 Sanaartornermut atugassat agguaanneqanngitsut, aningaa-
sat 2013-imi Aasianni GU-p allilerneqarnissaanut immikkoortinneqartut 20,0 mio. koruu-
ninik ikilisinneqassasut, aamma aningaa-sat Aasianni ilinniartunut inissianut immikkoor-
tinneqartut 5,0 mio. koruuninik ikilisinneqassasut, aamma

- kontomi  pingaarnermi  84.40.12  Ilinniartitaanermut  sanaartukkat,  suliassamut  nr. 
100.52.061 Aasianni GU-p allilerneqarnera, aningaasaliissutit 2014-imi 2,2 mio. koruuni-
nik amerlineqassasut, aamma

- kontomi pingaarnermi 80.00.00 Sanaartornermut atugassat agguaanneqanngitsut, aningaa-
sat 2014-imi Aasianni ilinniartut inaannut immikkoortinneqartut 2,2 mio. koruuninik ikili-
sinneqassasut, aamma

- kontomi  pingaarnermi  84.40.12  Ilinniartitaanermut  sanaartukkat,  suliassamut  nr. 
100.52.061 Aasianni GU-p allilerneqarnera, aningaasaliissutit 2015-imi 2,2 mio. koruuni-
nik amerlineqassasut, aamma

- kontomi pingaarnermi 80.00.00 Sanaartornermut atugassat agguaanneqanngitsut, aningaa-
saliissutit 2015-imi 2,2 mio. koruuninik ikilisinne-qassasut.

Aningaasaqarnermut Ataatsimiititaliap oqaaseqaatai
Suliassami matumani Naalakkersuisut Maniitsup Efterskolia, Aasianni GU Qaqortumilu ilin-
niartut najugaqarfiat  eqqarsaatigalugit  arlalitsigut aningaasaliissutinik allanngortitsisoqarnis-
saanik  qinnuteqarput.  Kingulleq  taaneqartoq  eqqarsaatigalugu  ataatsimiititaliaq  oqaaseqaa-
teqarnissaminut pissutissaqartitsinngilaq.

Maniitsumi efterskolip  allilerneqarnissaa eqqarsaatigalugu suliniummut aningaasaliissutit 4,3 
mio. kr.-init 14,0 mio. kr.-inut qaffanneqarnissaat Naalakkersuisut qinnutigaat. Taamaalilluni 
qaffariaat 9,7 mio. kr.-iuvoq, 225 procentinik qaffaanermut naapertuuttoq.

Aasianni GU-p allilerneqarnissaa eqqarsaatigalugu suliniummut aningaasaliissutit 50 mio. kr.-
init 75,2 mio. kr.-inut qaffanneqarnissaat Naalakkersuisut qinnutigaat. Taamaalilluni qaffari-
aat 9,7 mio. kr.-iuvoq, 50 procentimik qaffaanermut naapertuuttoq.

Taamatut missingersuutinik annertuumik sippuinerit ataatsimiititaliamik pissutissaqalersitsip-
put Ineqarnermut, Attaveqarnermut Angallannermullu Naalakkersuisumik ullumi  apersuinis-
samut aggeqqusinissamut. 

Ataatsimiititalaiq apersuinissamut makkuninnga apeqquteqarpoq:
”

1. Naalakkersuisoq  nammineq  isumaqarpa  sippuinerit  pineqartut  sanaartugassanik  
aningaasaqarniarnikkut akisussaassuseqartumik aqutsinermut naapertuuttut?
2. Ataatsimiititaliaq  isumaqarpoq  missingersuutinik  sippuinissanut  nassuiaataasut  ta-
makkiisuunngitsut.  Taamaattumik  sukumiinerusumik  nassuiaasoqarnissaa  kissaati-gi-
neqarpoq minnerunngitsumik efterskole eqqarsaatigalugu, tassani ilaatigut erseq-qissu-
mik maluginiartariaqarmat efterskolimi atuartut tiguneqarsinnaasut qulinik amerliniarlu-
git alliliiniarneq 9,7 mio. kr.-inik akeqassammat, atuartumut ataatsimut 970.000 kr.-inut  
naapertuuttumik!
3. Aasianni  GU eqqarsaatigalugu AIS12-imi oqaasertaliussamut  nr.  4-mut  innersuus-
si-soqarpoq.  Oqaasertaliussami  takuneqarsinnaavoq  ukiuni  missingersuusiorfiusuni  
sanaartugassanut  aningaasaliissutinik  timitaliinissaq Aningaasaqarnermut  Ataatsimiiti-
taliap akuerisinnaagaa missingersuutit B-t pigineqartillugit. Qinnuteqaammili takuneqar-
sinnaavoq matumani taamaallaat missingersuutit C-t suliarineqarsimasut.. Taamaalilluni  
qinnuteqaatip 2013-2015 tunngasortaanik akuersissuteqarnissamut ataatsimiititaliaq tun-
ngavissaqanngilaq,  taamaalillunilu  qinnuteqaatip tamatuma tunngasortaata Naalakker-
suisut AIS13-imut ilannguttariaqassagaat isumaqarnarluni. Tamatumunnga Naalakkersu-
isoq sunimmita oqaaseqaatissaqarpa?
4. Qinnuteqaammi  ilisimatitsissutigineqarpoq  Maniitsup  Efterskolia  eqqarsaatigalugu  
missingersuutinik  sippuinermut  annertunerusumik  tunuliaqutaasoq  missingersuutit  C-t  
tunngavigalugit aningaasaliissutinik qinnuteqartoqarsimanera. Aningaasaqarnermut ata-
atsimiititaliap siusinnerusukkut arlaleriaqaluni isornartorsiorlugulu uparuartareeraluar-
paa  sanaartugassanut  aningaasaliissutinik  qinnuteqartoqartariaqan-ngikkaluartoq  mis-
singersuut  B-t  piareersimatinnagit!  Taamaakkaluartorli  tassa Naalakkersuisut  maanna  
missingersuutit C-t tunngavigalugit Aasianni GU-mut 30,2 mio. kr.-inik ilassutitut anin-

gaasaliiffigineqarnissaminnik qinnuteqarput! Naalakkersuisoq ilumut isumaqarpa taman-
na akisussaassuseqartumik pissusissamisoor-tumillu suleriaasiusoq?
5. Ilumoorpa Maniitsup Efterskolia pillugu 2011-mi juunimi aningaasaliissuteqarfissa-
tut suliassamut 11-537-imut atatillugu Aningaasaqarnermut Ataatsimiititaliamut ilisima-
titsissutigineqanngimmat suliniut allartinneqassasoq missingersuutit C-t tunngavigalugit?  
Taamaalilluni suna tunngavigalugu tamatuma ilisimatitsissutigineqannginnissaa aalajan-
gerneqarpa, aamma sooq ukioq ataaseq qaangiuttorlu aatsaat paasineqarpa aningaasali-
issutit naammanngitsut?
6. Suliniutinut  marlunnut  taakkununnga  aningaasartuutissat  qanoq  annikillisarniar-
ne-qarsimappat, suliniutit aningaasaliissutillu imminnut naapertuunneroqqullugit?
7. Efterskole  eqqarsaatigalugu  innarluutilinnik  atuartoqartalernissaq  ilanngullugu  
eqqarsaatigineqarsimanerpa?
8. Ilumut piviusorsiorpa naatsorsuutigissallugu atuartitsinerup aallartinnissaanut efter-
skolip allilerneqarnissaata naammassereersimanissaa? Sanaartornermut pilersaarut qa-
norpiarmita oqarpa?”

Naalakkersuisup akissuteqaatai, oqaaserisassani apersuinissamut tunniunneqartuni takuneqar-
sinnaapput. Taakku aalajangiinermut matumunnga qarasaasiakkut ilanngullugit nassiunneqar-
put.

Apersuineq  tunngavigalugu  ataatsimiititaliaq  isumaqarpoq  suliniutit  taakku  marluk  pisari-
aqartumik aningaasaliissutitigut akunneqarsimannginnerat sakkortuumik assuiarineqartari-
aqartoq. Ataatsimiititaliaq isumaqarpoq aningaasanut inatsimmi sanaartugassatut pilersaaru-
tinik Inatsisartut pingaarnersiuisinnaanerat ajornarsissasoq, sanaartugassatut pilersaarutit mis-
singersuutit  piviusorsiortut tunngavigalugit saqqummiunneqarneq ajorpata. Suliassat aalajan-
gersimasut matumani pineqartut marluk eqqarsaatigalugit imaanngilaq suliniutit aallartinniar-
lugit Inatsisartut aalajangersimassagaluartut Aningaasanut inatsisissap akuersissutigineqarnis-
saata nalaani missingiinerit maanna ilisimaneqalersut ilisimaneqarsimasuuppata. Massakkor-
piarli suliniutit unitsinneqarsinnaanngitsutut isumaqarfigineqarput.

Ataatsimiititaliap maluginiarpaa suliniutit tamarmik C-nik missingersuutaagallartut tunngavi-
galugit  aallartinneqarsimasut.  Aningaasaqarnermut  Ataatsimiititaliap  ukiorpassuanngortuni 
arlaleriaqaluni paatsuugassaanngitsumik  erseqqissartareerpaa,  missingersuutit  taamaattut 
sanaartugassatut  suliassat  aningaasaliissuteqartarnikkut  akuerineqartarnissaannut  patajaatsu-
mik tunngavissatut  isigineqarsinnaanngitsut. Maniitsumi efterskole eqqarsaatigalugu ataatsi-
miititaliap paasivaa Naalakkersuisut Inatsisartunulluunniit  paasissutissiissuteqarsimanngitsut 
suliniutit aallartinniarneqarmata missingersuutit C-t tunngavigalugit, tamannalu immini ami-
gaatitut assut ajuusaarnartutut isigineqartariaqarpoq. Ataatsimiititaliap maluginiarpaa Naa-
lakkersuisup apersuinermi  paatsuugassanngitsumik oqaatigimmagu apeqqummi  tamatumani 
Aningaasaqarnermut  Ataatsimiititaliaq  isumaqatigigamiuk,  neriorsuutigalugu  taamatut 
pisoqaqqinnginnissaa  qularnaarniarlugu  timitalimmik suliniuteqarniarluni,  tamanna  ataatsi-
miititaliap immini pisariaqartutut naammaginartutullu isigaa. Ataatsimiititaliap naatsorsuuti-
gaa  siunissami  sanaartugassatut  suliniummik  sunnguamilluunniit  aallartitsisoqassanngitsoq 
missingersuutit C-t kisiisa tunngavigalugit, taamatullu aamma siunissami pinngitsoqarani ili-
simatitsissutigineqartassasoq arlaannik pissuteqartumik tamatuma sanioqqunneqarnissaa Naa-
lakkersuisut pisariaqartilissagaluarpassuk. 

Apersuinermi saqqummiunneqartut tunngavigalugit ataatsimiititaliap erseqqissumik oqaatigis-
savaa Aningaasaqarnermut Ataatsimiititaliamit  sunnguamilluunniit naalakkersuinikkut tatisi-
niartoqarsimanngimmat,  naak  suliniutissat  naammassillugit  suli  pilersaarusiorneqarsimann-
gikkaluartut, suliassat matumani pineqartut siuarsarniarlugit,  taamaattumillu missingersuuti-

nik sippuinernik matumani pineqartunut sunnguamilluunniit akisussaaqataannginninni Anin-
gaasaqarnermut Ataatsimiititaliap tamakkiisumik erseqqissartariaqarlugu. Akerlianik ataatsi-
miititaliaq isumaqarpoq Naalakkersuisunut ilaasortap naalakkersuinikkut tatisiniarnerit suuga-
luartulluunniit  aningaasaqarniarnikkut  akisussaassuseqanngitsumik  pissusilersulernissamut 
aqqutaasinnaasut suugaluartulluunniit itigartittariaqaraluarai. 

Ataatsimiititaliap ilanngullugu naluginiarpaa Naalakkersuisunut ilaasortap apersuinermi ilisi-
matitsissutigimmagu  missingersuutinik  sippuinissanut  matumani  pineqartunut  nassuiaatit 
ilagimmassuk suliassamut naalakkersuisoqarfiup (IIN) aamma Ineqarnermut, Attaveqarnermut 
Angallannermullu Naalakkersuisoqarfiup akornanni pitsaanngitsumik ataqatigiissaarisoqarsi-
manera.  Naalakkersuisunut  ilaasortap  neriorsuutigaa  ataqatigiissaarinerup tamatuma pitsaa-
nerulernissaa sulissutiginiarlugu. Ataatsimiititaliap tamanna aamma pisariaqartutut naammag-
inartutullu  isigaa,  taamaattorli  ataatsimiititaliap  aamma  oqaatigerusullugu  maluginiann-
gitsuunnginnamiuk  taamatut  ataqatigiissaariniarnermi  ajornartorsiutaasartut  ukiorpaalun-
ngortuni  uteqqiassimammata.  Taamaattumik  pitsaanerusumik  ataqatigiissaarisalernissamut 
suliniutit  annertuumik  pitsanngoriaateqarfiunissaat  pisariaqarpoq.  Ajornartorsiut  tamanna 
aamma allaffissornikkut aqutsisuusunit eqqumaffigineqartariaqarpoq.

Ataatsimiititaliaq ajoraluartumik isumaqarpoq suliniutit tamaasa eqqarsaatigalugit suli missin-
gersuutinik sippuisoqarsinnaanissaa annilaangatigineqartariaqartoq. Aasianni GU allilerneqar-
niarpoq missingersuutit C-t tunngavigalugit, Maniitsumilu efterskole eqqarsaatigalugu apersu-
inerni Naalakkersuisunut ilaasortap oqaaserisai tunngavigalugit itigartivinneqarsinnaagunarani 
atuartitsinermut piumasaqaatit tunngavissallu tunngavigalugit suli aningaasaliissutinik amerla-
nerusunik  pisariaqartitsisoqarsinnaanera.  Suliniutit  matumani  pineqartut  eqqarsaatigalugit 
missingersuutinik sippueqqittoqassappat tamanna ataatsimiititaliap  akuersaaruminaartissa-
vaa – minnerunngitsumik tamanna naalakkersuisoqarfiit akornanni ataqatigiissaarisimanngin-
nermik pissuteqassagaluarpat. 

Apeqqutip tamatuma sukumiinerusumik paasisaqarfigineqarnissaa siunertaralugu ataatsimiiti-
taliap kissaatigaa Ilinniartitaanermut,  Ilisimatusarnermut Nunallu avannarliit  suleqatigiinne-
rannut  Naalakkersuisup  erseqqissumik  ilisimatitsissutigissagaa,  naalakkersuisoqarfimmi 
suliassaq qanoq siuarsarniarsimaneraa ilaatigullu atuartitsinermut piumasaqaatit malitsigisaan-
nik missingersuutinik sippuinerit qanoq killilersimaarniarsimanerai. 

Apersuinermut apeqqut 3 naapertorlugu inassuteqaatit ukiunut missingersuusiorfiusunut tunn-
gasortai ataatsimiititaliap itigartippai, ataatsimiititaliaq Missingersuutit pillugit inatsit naapert-
orlugu  tamatumunnga  tunngavissaqanngimmat,  matumani  missingersuutit  C-t  kisimik  pi-
neqarmata. Ataatsimiititaliap kissaatigaa aningaasaliissutinik qinnuteqaatinik inatsisit naapert-
orlugit akuerisinnaanngisaminik siunissami nassinneqartannginnissi. Taamatuttaaq ajoralu-
artumik  arajutsineqarsinnaanngilaq  Ineqarnermut,  Attaveqarnermut  Angallannermullu 
Naalakkersuisoqarfiup,  Aningaasaqarnermut  Naalakkersuisoqarfiup  Naalakkersuisulluunniit 
ataqatigiissaarinermut ataatsimiititaliaata K-gruppimik taaneqartartup qinnuteqaammi amigaat 
taama erseqqitsigisoq maluginiarsimanngimmassuk.

Kiisalu oqaatigineqassaartaaq apersuinermi Naalakkersuisup ilisimatitsissutigimmagu Mani-
itsumi efterskolip allilerneqarnera aatsaat ulloq 1. januar 2013 atorneqarsinnaalissasoq. Tama-
tuma malitsigisaanik piffissamut august 2012-imiit januar 2013-imut aningaasartuutaanerusin-
naasut  tunngavissiisinnaasussaanngillat  Aningaasaqarnermut  Ataatsimiititaliamut  qinnu-
teqaqqinnissamut, taamaattumillu taamatut aningaasartuutaanerusinnaasut aningaasaliissutaa-
reersut iluannit tiguneqartariaqassallutik.  

Aningaasaqarnermut Ataatsimiititaliap aalajangernera
Qulaani allassimasutut paasinnilluni Aningaasaqarnermut Ataatsimiititaliap ukioq aningaasa-
nut inatsiseqarfik 2012 eqqarsaatigalugu inassuteqaatit akuerai. 
Ukiut missingersuusiorfiusut eqqarsaatigalugit inassuteqaatit Aningaasaqarnermut Ataatsimii-
titaliap itigartippai, taakkuninnga akuersissuteqarnissamut ataatsimiititaliaq inatsisitigut tun-
ngavissaqanngimmat.

Apeqqutinik qulaani taaneqartunik Naalakkersuisut akissutaat kingusinnerpaamik ulloq 1. au-
gust 2012 kalaallisut qallunaatullu qarasaasiakkut assilinerat nch@ina.gl-imut ilanngullugit 
nassiuteqquneqarput.   

Aningaasaqarnermut Ataatsimiititaliaq sinnerlugu

Olga P. Berthelsen
Siulittaasup tullia

Inatsisartut Aningaasaqarnermut Akileraartarnermullu Ataatsimiititaliaat  


-/Maani  


  


  


  


Aningaasaqarnermut Ataatsimiititaliami suliaq nr. 01.31.06/12-00584-mut 


tunngatillugu apersuinissamut aggersaassut 


 


Matumuuna Inatsisartut Aningaasaqarnermut Akileraartarnermullu Ataatsimiititaliaata 


piumaffiginninnera tunngavigalugu Maniitsup Efterskolianut, Qaqortumi ilinniartunut 


inissiamik pisinermut aamma Aasianni GU-p allilerneqarnissaanut aningaasaliissutinut 


ilassutitut aningaasaliinissamut qinnuteqaammut tunngassuteqartut 


akissuteqarfigineqarput.    


 


1. Naalakkersuisoq nammineerluni isumaqarpa sippuinerit pineqartut 


sanaartugassanut aningaasaqarniarnikkut akisussaassuseqartumik 


aqutsinermut naapertuuttut? 


 


Akissut:  


Aningaasaliissutit aallaqqaataaniilli naammassimannginnerat pinerliornerujussuuvoq, 


kisianni suliap aningaasaqarnikkut aqunneqarnera eqqarsaatigalugu suliap 


aallartinneqarnissaa sioqqullugu pisariaqartitanik saqqummiussaqarneq 


akisussaassuseqarneruvoq. Tamanna sulianut marluusunut tamanut atuuppoq, 


tamannalu tunngavigalugu suliassat taakku unitsiinnarneqarsinnaapput, soorunami 


taama iliornissaq malunniuteqartussaassaaq.   


 


Suliat taakku marluusut aallartinneqarnerannut aallavik pingaarneq tassaavoq 


aningaasaliissutinik peqareerneq, tamannalu tunngavigalugu suliat 


pilersaarusiorneqarnerat aallartinneqarsimavoq. Aasianni GU-mut tunngatillugu 


aningaasaliissutissat tamarmik akuersissutigineqarneranni sanaatornermut ilinniarfiup 


Sisimiuniittup allilerneqarnerani misilittakkat tunngavigineqarput, kisiannili misilittakkat 


taakku Aasianni tunngavigineqarsinnaasimanngillat. Maniitsumi efterskolimut 


tunngatillugu qinnuteqaateqarnissaq sioqqullugu siunnersuisartut Maniitsumiittut 


atorlugit missiliuummik naatsorsuisoqarpoq. 


 


Aningaasaliissutigineqartunut nallersuussiuarsinnaasarnissaq anguniarlugu suliap 


ingerlanneqarneranni akunnniffissaliisoqarsimavoq, taamaalilluni suliap 


naammassiartuaarneqarnerani missingersuut-C, missingersuut-B aamma 


missingersuut-A suliarineqarsimasussaallutik. Missingersuussiarineqartut taakku 


aningaasaliissutini atugassanngortinneqartut sipporlugit aningaasartaqassappata, 


aningaasaliissutit ilaneqarnissaat qinnutigineqassanersoq imaluunniit suliaq 


unitsiinnarneqassanersoq naliliivigineqartussaavoq.  


 


Taamaattumik suli sippuilluni aningaasanik atuisoqanngilaq, aningaasaliissutissat 


naammalernissaat sioqqullugu sanaartorneq suli aallartinneqanngimmat. 


17. juli 2012 


Sagsnr. 2012-069479 


Dok. Nr.  

Aamma efterskoli Maniitsumiittoq piaarnerpaamik atorneqarsinnaalissasoq suliap 


ingerlanneqarnerata nalaani politikikkut annertuumik kissaatigineqarsimavoq, 


soorluttaaq Aasianni GU-p allilerneqarnissaata sapinngisamik piaarnerpaamik 


naammassineqarnissaa piumasarineqarsimasoq. 


 


2. Ataatsimiititaliaq isumaqarpoq missingersuutinik sippuinissanut nassuiaataasut 


tamakkiisuunngitsut. Taamaattumik sukumiinerusumik nassuiaasoqarnissaa 


kissaatigineqarpoq minnerunngitsumik efterskoli eqqarsaatigalugu, tassani 


ilaatigut erseqqissumik maluginiartariaqarmat efterskolimi atuartut 


tiguneqarsinnaasut qulinik amerliniarlugit alliliiniarneq 9,7 mio. kr.-inik 


akeqassammat, atuartumut ataatsimut 970.000 kr.-inut naapertuuttumik!  


 


Akissut: 


Aningaasaliissutissanit matussusigassat akuleriaartuupput alliliinissamut, aalisakkanik 


tunisassiornermik atuartitsiviusumiit efterskolitut atorneqarsinnaanngortitsinermut, 


perorsaanermut tunngasutilinni pitsanngorsaatinut, allaffeqarfimmik nuutsinermut 


taavalu illorsuup aserfallatsaalineqarneranut/nutarterneqarneranut. 


Toqqammavigineqartumi siullermi, naammanngitsutut kingorna paasinarsisumi, 


taamaallaat illorsuup allanngortiterneqarnissaa pineqarpoq, tassanilu atortorissaarutit 


attuumassuteqartut allat aamma atorneqarsinnaassuseqarnissaat 


isiginiarneqarsimanngillat. Naatsorsuinermi siullermi sukkasuumik 


allilerisoqarsinnaanissaanik kissaateqarneq tunngavigalugu najukkami siunnersuisarfiup 


illorsuarmik misissuinera aallaavigineqarpoq. Kingorna paasinarsivoq aningaasaliissutit 


naammanngitsut. Naliliisoqarpoq suliassat ilaat aserfallatsaaliinermut tunngassuteqartut. 


Tassunngalu atatillugu naatsorsuutigineqarpoq suliassat ilaat aserfallatsaaliinertut 


isigalugit aningaasaliiffigineqassasut, tamannalu aningaasaliissutit ilaneqarnissaannik 


qinnuteqaammi matumani ersersinneqarpoq.  


 


3. Aasianni GU eqqarsaatigalugu AIS12-imi oqaasertaliussamut nr. 4-mut 


innersuussisoqarpoq. Oqaasertaliussami takuneqarsinnaavoq ukiuni 


missingersuussiorfiusuni sanaartugassanut aningaasaliissutinik timitaliinissaq 


Aningaasaqarnermut Ataatsimiititaliap akuerisinnaagaa missingersuutini B-t 


pineqartillugit. Qinnuteqaammi takuneqarsinnaavoq matumani taamaallaat 


missingersuutit C-t suliarineqarsimasut. Taamaalilluni qinnuteqaatip 2013-2015 


tunngasortaanik akuersissuteqarnissamut ataatsimiititaliaq 


tunngavissaqanngilaq, taamaalillunilu qinnuteqaatip tamatuma tunngasortaata 


Naalakkersuisut AIS13-imut ilannguttariaqassagaat isumaqarnarluni. 


Tamatumunnga Naalakkersuisoq sunimmita oqaaseqaatissaqarpa ?  


 


Akissut: 


Naalakkersuisuni ilaasortap tamanna tusaatissatut tiguaa, aningaasaliissutissallu 


AIS2013-imut ilanngunneqarnissaat isumagissallugu. Piffissami akunnermiliuttussami 


suliniutip pilersaarusiorneqarnissaanut aningaasatigut killissaritinneqartut maannakkut 


atuuttut iluanni suliaq ingerlatiinnarneqassaaq, Aningaasaqarnermut 


Akileraartarnermullu Ataatsimiititaliap kissaataa naapertorlugu missingersuut-B-mik 


takussutissaateqartoqalernissaa siunertaralugu.  

4. Qinnuteqaammi ilisimatitsissutigineqarpoq Maniitsup Eftersolia 


eqqarsaatigalugu missingersuutinik sippuinermut annertunerusumik 


tunuliaqutaasoq missingersuutit C-t tunngavigalugit aningaasaliissutinik 


qinnuteqartoqarsimanera- Aningaasaqarnermut ataatsimiititaliap 


siusinnerusukkut arlaleriaqaluni isornartorsiorlugulu uparuartareeraluarpaa 


sanaartugassanut aningaasaliissutinik qinnuteqartoqartariaqanngikkaluartoq 


missingersuut B-t piareersimatinnagit! Taamaammaluartorli tassa 


Naalakkersuisut maanna missingersuutit C-t tunngavigalugit Aasianni GU-mut 


30,2 mio. kr.-inik ilassutitut aningaasaliiffigineqarnissaminnik qinnuteqarput! 


Naalakkersuisoq ilumut isumaqarpa tamanna akisussaassuseqartumik 


pissusissamisoortumillu suleriaasiusoq?  


 


Akissut: 


Suliniut AIS 2013-ip suliarineqarneranut atatillugu suliarineqassappat 


naleqqunnerussasoq Naalakkersuisuni ilaasortap Aningaasaqarnermut 


Akileraartarnermullu Ataatsimiititaliaq isumaqatigaa. Taamaalilluni suliap matuma 


akisunerulernissaanik AIS 2013-ip suliarineqarnissaanut atatillugu 


qinnuteqaatigineqartussamik Aningaasaqarnermut Akileraartarnermullu Ataatsimiititaliap 


ilisimatinneqarneranut isigineqarsinnaaneruvoq. Akissut una Aasianni GU-muinnaq 


atuuppoq.  


 


 


5. Ilumoorpa Maniitsup Efterskolia pillugu 2011-imi juunimi 


aningaasaliissuteqarfissatut suliassamut 11-537-imut atatillugu 


Aningaasaqarnermut Ataatsimiititaliamut ilisimatitsitsissutigineqanngimmat 


suliniut aallartinneqassasoq missingersuutit C-t tunngavigalugit? Taamaalilluni 


suna tunngavigalugu tamatuma ilisimatitsissutigineqannginnissaa 


aalajangerneqarpa, aamma sooq ukioq ataaseq qaangiuttorlu aatsaat 


paasineqarpa aningaasaliissutit naammanngitsut ? 


 


 


Akissut: 


2011-imi aasakkut atuanngiffeqartoqarnerata kingorna atuartut efterskolimik 


atuisinnaalernissaannik kissaateqartoqarnera, suliniutip siuarsarneqarnissaanik 


aalajangernermut tunngaviuvoq. Aalajangerneq taanna eqqortuunngitsoq kingorna 


paasinarsivoq, paasinarsimmat misissueqqaarnerit najukkami siunnersuisartumit 


ingerlanneqartut tunngavigissallugit naammassimanngitsut. Siusinnerusukkut 


oqaatigineqareersutut aningaasaliissutissanut ilassutissatut qinnutigineqartussat qanoq 


amerlatiginissaannik paasiniaanermut piffissamik atuisariaqarsimaneq arlalinnik 


pissuteqarpoq.  


 


 


 


6. Suliniutinut marlunnut taakkununnga aningaasartuutissat qanoq 


annikillisarniarneqarsimappat, suliniutit aningaasaliissutillu imminnut 


naapertuunneroqqullugit?  

Akissut: 


Sanaartukkat pioreersut sapinngisamik annertunerpaamik atoqqinneqarnerisigut 


suliniutit aningaasaliissutinut naapertuuttunngortinniarneqarsimapput. Tamannali, 


nutarterinerni allilerisarnernilu pisartut amerlasuut assigalugit, 


piviusunngortinneqarsinnaasimanngilaq, taamaattumillu tunngavissiilluni siunissami 


pilersaarusiornerit missingersuutillu B-t naammassineqarsimatinnagit 


aningaasartuutigineqartussat amerlassuserisassaannik 


toqqammavissiisoqartassanngitsoq.  


 


7. Efterskoli eqqarsaatigalugu innarluutilinnik atuartoqalernissaq ilanngullugu 


eqqarsaatigineqarsimanerpa? 


 


Akissut: Suliniummi atuartut innarluutillit ilanngullugit eqqarsaatigineqarput, tamannalu 


immikkut aningaasaliissuteqarniarnermut pissutaaqataavoq.  


 


8. Ilumut piviusorsiorpa naatsorsuutigissallugu atuartitsinerup aallartinnissaanut 


efterskolip allineqarnissaata naammassereersimanissaa. Sanaatornermut 


pilersaarut qanorpiarmita oqarpa? 


 


Akissut: 


Naagga, qinnuteqaat una akuerineqassappat illup iluani suliassanik sanaartorneq 2012-


imi aggustimi aallarnisarneqarsinnaassaaq, taamaalillunilu januar 2013-imi atuarfik 


atuartunik tigusisinnaalissalluni. Ilisimatitsissutigisinnaavara sanaartornermik suliaqartut 


neqeroorutertik juulip 18-ata tungaanut atuutsinniarlugu 


ilisimatitsitsissutigisimammassuk.  

